
Муштулух

Кьегьал рухвайриз эбеди баркалла!

Смугъула – администрациядин цIийи дарамат
Важиблу месэлаяр веревирдна

12-августдиз Ахцегь район-
дин администрацияда СВО-да 
чпин аскервилин буржи тамамар-
дайла телеф хьайи аскеррин багъ-
рийрив государстводин шабагьар 
вахкуниз талукь серенжем кьиле 

фена. Ахцегь район МР-дин кьил 
Абдул-Керим Палчаева телеф 
хьайидалай кьулухъ чи райондин 
агьалияр тир Шихсефиев Маил 
Шихсефиевичан ва Гьамзатов 
Айвар Икрамовичан багърийрив 

Жукован ва Жуьрэтлуви-
лин медалар вахкана. 
Абдул-Керим Палчаева 
абурун жуьрэтлувал, 
викIегьвал ва кьинез 
вафалувал къейдунал-
ди, Маилаз ва Айвараз 
Халис игитар ва Ахцегь 
райондин лайихлу рух-
ваяр лагьана. Райондин 
кьили мадни лагьай-
вал, абурун игитвал чи 
рикIера ва зигьинда гьа-
мишалугъ яз амукьда. 
Чун абур хьтин ксар 
рикIел хуьниз мажбур я. 
И мярекатда райадмини-
страциядин, военкомат-

дин ва ветеранрин тешкилатрин 
векилри иштиракна. Ихьтин 
халис аскерар тербияламишай 
диде-бубайриз чна кьил агъузна 
икрамзава. 

Дашдемир ШЕРИФАЛИЕВ

14 - августдиз Смугъулрин 
хуьруьн администрациядин дара-
мат ачухунин мярекат кьиле фена. 
Гьеле алатай асирда, 1960-йисуз, 
эцигна лап пис гьалдиз атанвай 
ана хуьруьн администрациядихъ 
галаз санал яргъал йисаралди 
почтунин алакъадин (ОПС) ва 
фельдшервилинни акушервилин 
(ФАП) пунктар дарискъалвиле са 
жуьре кардик квай. Гуьгъуьнай 
ФАП патал СанПиН-дин исте-
мишунрив кьур кьилди дарамат 
эцигайдалай кьулухъни хуьруьн 
муькуь кьве идара вичи капи-
тальный ремонт истемишзавай 
куьгьне чкада амукьна.  

2025-йисуз «Ахцегь район» 
МР-дин кьил Абдул-Керим Пал-
чаеван къарардалди дарамат 
капитальнидаказ ремонтун па-

тал Гьукуматдин торг-савдадин 
нетижада республикадин ООО 
«Строитель СС» карханадихъ 
галаз 4 132 890 манат къиметдин 
контракт кутIуна. 

Эцигунрин карда устIарри да-
рамат гегьеншарна, къавар цIийи 
хъувуна, рак-пенжер, электро-
проводка дегишна, чиле ламинат 
ва керамикадин плиткаяр туна, 
отоплениедин цIийи къурулуш 
тухвана, цIийи кьилелай сува-
гьар ва ширер хъиягъна ва икI 
мад. Нетижада хуьруьн адми-
нистрациядин кIвал девирдин 
истемишунриз жаваб гузвай 
гуьзел чкадиз элкъвена. Гила 
ана, администрациядилайни 
ОПС-дилай алава, полициядин 
участковыйдин кабинет патални 
къулай чка хьанва.

Дагъдин хуьрел абур гъанвай 
гуьзел дарамат ачухунин мярекат-

да Ахцегь райондин депутатрин 
Собраниедин председатель Гьа-
жимурад Парпачева (ада вичин ва 
райондин регьбер Абдул-Керим 
Палчаеван патай смугъулвийриз 
хуьре цIийи дарамат ачухун муба-
ракна, ам ишлемишдай сагъвал ва 
агалкьунар тIалабна), «сельсовет 
Смугульский»  СП-дин кьил Ас-
лан Мегьдиева, райондин культу-
радин Управлениедин начальник 
Къистер Гъаниевади, Ахцегь 
райадминистрациядин хуьруьн 
майишатдин отделдин началь-
ник Леонард Атлуева, хуьруьн 
школадин директор Сейфуллагь 
Назарова и цIарарин авторди ва 
хуьруьн агьалийрини мугьманри 
иштиракна. Шадвилин мярекат 
РУК-дин къуллугъчи-манидар 
Сефихан Сефиханова вичин ма-
нийралди гурлу авуна.  

Райондин руководство-
дин теклифдалди Дагъустан 
Республикадин культурадин 
Министерство Къурукаларин 
хуьруьн медениятдин КIвал 
(СК) капитальнидаказ ремон-
тунин кIвалахрив эгечIнава. 
Дяведилай гуьгъуьнин йисара 
эцигай и дарамат эхиримжи йи-
сара лап хаталу гьалдиз атана, 
ишлемишиз хъижезвачир. Гила 
къурукаларвийриз ана, девир-
дин истемишунив кьурвал 
цIийикIа туькIуьр хъийизвай 
клубда, къулайдиз ял ядай ва 
медениятдин мярекатар теш-
килдай хъсан шартIар жеда.  

Алай йисан 17-августдиз кьи-
ле фейи райадминистрациядин 
активдин нубатдин совещание 
«Ахцегь район» МР-дин кьил 
Абдул-Керим Палчаева ачухна ва 
кьиле тухвана. 

Совещаниедин иштиракчий-
ри чеб СВО-да телеф хьайи 
Хуьруьгрин хуьруьн агьали Али 
Ибрагьимов ва Ялахърин хуь-
руьн агьали Рамиз Абдулаев са 
декъикъада кисна акъвазуналди, 
рикIел хкана. 

Райондин кьил Абдул-Керим 
Палчаева къейд авурвал, СВО 
давам жезвай гьалара чпи СВО-да 
иштиракзавай ксарин хизанриз 
гьар жуьредин куьмекар гун чка-
дин самоуправлениедин органрин 
эвелимжи месэла я. Ватан хуьз-
вайбурун мукьва-кьилийриз герек 
са куьникайни дарвал тежен. 
Ахпа райондин руководитель 
инал маса месэлаяр веревирд 
авунив эгечIна. Сифтедай ада 
хуьруьн майишатдин гьайванар 
гьисабдиз къачунин месэла кудна. 
Алай вахтунда чеб иеси галачиз 
куьчейра гьатнавай калерин ва 
балкIанрин месэла дикъет гуниз 
лайихлуди я. А гьайванри рекьера 
транспортдин хаталу  дуьшуь-
шар арадал атунин гьакъикъи 
къурхулувал арадал гъизва. Аб-

дул-Керим Палчаева чпин хиве и 
жигьетдай жавабдарвал гьатзавай 
къуллугъриз иеси галачиз гьай-
ванар куьчейра твазвай инсанриз 
талукь тир серенжемар кьабулун 
тапшурмишна.

Райондин администрациядин 
экономикадин ва чилеринни 
эменнидин отделдин начальник 
Фариза Рашидовади эменнидин 
налогдай бурж вахкунин ва нало-
гринбур тушир доходрай планар 
тамамарунин гьалдин гьакъиндай 
суьгьбетна.

ГО ЧС-дин ва ЕДДС-дин 
крарай Управлениедин началь-
ник Байрам Бабаева агьалийриз 
къизгъин гьалар арадал атайла 
сифтегьан куьмек гунин кIвалах 
чирунин рекьяй кьабулзавай се-
ренжемрикай суьгьбетна. 

Райондин депутатрин Собра-
ниедин председатель Гьажимурад 
Парпачева инал 2026-йисуз кьиле 
фидай сечкийриз общественный 
гуьзчияр гьазурунин программа 
чирунин месэладикай суьгьбетна. 

Совещаниедин эхирдай рай-
ондин кьил А-К.Н. Палчаева 
алатай совещаниедал гайи тапшу-
ругъар тамамарзавай гьал ахтар-
мишна ва талукь тир пешекарриз 
алава тапшуругъар гана. 

Важиблу месэлаяр веревирдна

Агьмед МАГЬМУДОВ

И йикъара РДдин Гьукуматдин 
Председатель Мегьамед Рамазано-
ва РФ-дин тIебиатдин ресурсрин ва 
экологиядин министр Александр 
Козлован регьбервилик кваз кьиле 
фейи заседанида иштиракна. Ида-
кай РД-дин Гьукуматдин пресс-
къуллугъди хабар гана. 

Адан сергьятра аваз, хабар 
хьайивал, Дагъустанда къати мар-
фар къунин нетижада зиянар хьан-
вай 80 агъзур агьалидив пулдин 
куьмек агакьнава. и макьсадриз, 
санлай къачурла, 2,9 млрд манат 
серфнава. 

Къейд ийин хьи, эменнидиз 
зиянар хьанвай, кIвалер чкIанвай 

агьалийриз яшайишдин рекьяй 
куьмек гун патал арзаяр кьабулун 
алай вахтундани давам жезва. 

Марфар къунин нетижада зия-
нар хьайи образованидин 58 объ-
ектдал республикадин бюджетдин 
такьатрихъ цIийикIа туькIуьр 
хъувунин кIвалахар кьиле тухван-
ва. Исятда и жигьетдай кIвалахар 
давам жезва. Гьа са вахтунда бязи 
муниципалитетра модульный жуь-
редин мектебарни эцигзава. 

РикIел хкин, Дагъустанда 2026-
2029 йисара, селлер атайла, вацIа 
рин къерехар хуьнин жигьетдай 
вилика маз кьабулдай серенжемрин 
махсус план ни туькIуьр нава. и 
месэладикай чна «Лезги газетдин» 
алатай нумрада хабар ганай

Ахцегь райондин рекьер 
дуьзмишзаваЗуьрнечи

ИСКУССТВО

А. ОМАРОВ

Махачкъалада Советский ва Дзержинский куьчейрин пипIел 
1973-1978-йисара халкьдин машгьур музыкант Уруж Абубакаров 
яшамиш хьайи кIвалин цлал адан тIвар кхьенвай мармардин 
кьул ала. И кIвалахдик кьил кутуна, тамамарайбурук компо-
зитор Мегьамед Гьуьсейновни квай. 1955-йисуз 14 йиса авай 
ам, Рутул райондин Хъуьлуьдрин хуьряй атана, Махачкъалада 
музучилищедик экечIнай. Гьа девирда Уруж Абубакаров сифте яз 
акур композиторди рикIел хкидай: «Адан устадвили вири гьей-
ранардай. Ада неинки халкьдин музалатар, гьакI симфонийрин 
оркестрдани, нотаяр тийижиз, ванцелди кьатIуз, зуьрне, балабан 
(туьтег) ядай. Симфониядин оркестрда ам, Готфрид Гьасанован 
эсерар тамамардайла, солист жедай. Готфрид Алиевича вичини 
адаз ашкъидалди яб гудай. Ада халкьдин кьуьлерин яргъал чIугур 
ва зарб макьамар тамамардай саягъ! Гьайиф хьи, лентиниз къа-
чунвай адан макьамар тIимил ама. Чи радиокомитетда музыка 
кхьиз анжах 1955-йисуз эгечIнай. Акьван чIавалди музыкантар 
эфирдиз «чан алай» ванцелди экъечIзавай. Гилани, алай девирдин 
алатар, абур ядай устIарар-виртуозар гзаф хьанватIани, Уруж 
Абубакарован макьамри рикIиз гудай шадвал масад я».

Вичив агакьдай масад та-
хьай устIар – гьакъикъат
дани икI тирди Уруж 

Абубакаров чидай вирида тес
тикьардай. Дагъустанви устаддиз 
Советрин Союзда музыкантрин 
арада авай еке гьуьрметдикай 
«Лезгинкадин» руководитель 
Иосиф Матаева садра лагьай ва 
сиверай-сивериз фейи гафари 
шагьидвалзава. Москвада са 
конкурсдин акъажунрин кон-
цертда Эрменистандин халкьдин 
алатрин оркестрдин руководител-
ди вичин коллективдин нумра, 
Уруж Абубакарован нумрадилай 
гуьгъуьниз сегьнедиз экъечIун 
къимиш татана, программадикай 
хкуднай.

Дагъустандин халкьдин ар-
тист, кемендин устIар Мутай 
Хадулаева рикIел хкидай: «Са 
девирда заз Уруж Абубакаровахъ 
галаз санал оркестрда кIвалахдай 
бахт хьана. Ам хьтин зуьрнечи я 
хьайиди туш, я хъженни ийидач! 
Ада гьикI макьам ядай! Халикьди 
пай ганвай касдиз. Уружаз му-
зыкадин грамота авачир, ятIани 
кIелнавай пешекар музыкантар 
адав агакьдачир. Ада сегьнедал 
кьуьлердайбуруз макьам ядайла, 
тамашачияр кьуьлуьниз ваъ, адаз 
вичиз килигдай, адалай вилер 
алудиз жедачир».

Мутай Хадулаева ихьтин агь-
валат рикIел хкизва. 1968-йисуз 
Азербайжанда Дагъустандин 
искусстводин йикъара Закаталы 
шегьерда кьве республикадин 
музыкантарни са мугьманхана-
да акъвазнавай. Са ракIарихъай 
къвезвай макьамар рикIи чIугур 
ам, рак гатана, къенез гьахьна. 
Ана авайбур Азербайжандин 
госфилармониядин музыкантар 
хьана. Таниш хьайидалай гуь-
гъуьниз азербайжанвийри адавай 
кемендал са макьам тамамарун 
тIалабна. Яб гана, устIардин 
алакьунрилай разивал къалурна.

Суьгьбетдик кьил кутур яшлу 
музыкантди мадни жузуна: «Ана 
Уруж гьикI я?» – «Кефсуз я», – 
жаваб гана Хадулаева. «Гьайиф! 
– кефияр серин хьайи азербай-

жанвиди тIалабна: – Уружаз чими 
саламар твах, мадни лагь: вири 
Баку адан зуьрнедин баядриз эхир 
авачир кьван яб гуз гьазур я. Чи 
тIварцIелди къужахламиша ам».

Советрин девирдин партия-
динни государстводин деятель 
Абдул-Гъафар Агьмедова вичин 
мукьвабурукай жезвай Уруж 
Абубакаровакай садра журналист 
Казим Казимоваз кьил-кьилел 
алай суьгьбет авунай. Ингье, а 
суьгьбетдай чаз вуч чир жезватIа.

Уруж 1911-йисан 24-апрелдиз 
Ахцегьа дуьньядиз атана. Ам 
хуьруьн Къузай-пата яшамиш 
жезвай, Исмиханрин тухумдай 
тир. Абурни хуьре-кIвале хи
пехъанар, зегьмет чIугвадай, 
жемятдин хийир-шийирдик квай 
жумарт инсанар яз чидай. Уружаз, 
чубан Абубакаран хциз, музыка-
дин алатрикай сифте яз чир хьай-
иди кфил (ахцегьри лугьудайвал 
– кушул) хьана.

Кфилдин ван халкьдин арада 
женнетдай атайди яз гьисабдай. 
Уруж Абубакарова, вичел чан 
аламаз, Абдул-Гъафар Агьмедо-
ваз суьгьбет авурвал, суьруьдихъ 
галаз кфилдай авазар ягъайла, гу-
нагьсуз гьайванар гуя суьгьуьрда 
гьатдай. Лап фад кфил, балабан, 
зуьрне устадвилелди ягъиз чир 
хьайи, вири гьейранардай кьуь-
лни ийидай, вичихъ инсанрин 
рикIи чIугвадай къаш-къамат 
авай жегьил Уружа иштирак 
тавуна гьич са мехъер-межлис, 
суварни тадачир. Чеперин яйлах-
да Цуькверин сувар тухудайла, 
Уружакай шагь хкядай, Цуьк-
верин ханумни адал зарафатсуз 
ашукь жедай.

ЦIувад йиса авай Уруж Баку-
диз акъатна, Сураханы поселокда 
мукьва-кьили Исакь Агьмедован 
патав акъвазна. Исакьа а чIавуз 
поселокдин нафтIадин устIаррин 
профкомвиле кIвалахзавай. Ада 
гада вичин конторада кIвалахал 
кьабулна (ам «мальчик при кон-
торе» тир). Са гьикьван ятIани 
вахтарилай Уружакай Сурахана-
да арадал атанвай «Ахцегьрин 
обществодин» активный член-

рикай сад хьана. И обществода 
гьар жуьре кружокар, лезгийрин 
театрдин десте кардик квай. Ина 
Уружаз вичиз гьеле Ахцегьа 
амаз чизвай зуьрнечи стхаяр 
Ибрембег ва Фетали Башировар, 
Рагьимат Гьажиева жагъана. Гьяд 
йикъара Сураханада лезгийрин 
культурадин макандай экъечIай 
гьевескаррин десте, Сабунчи вок-
залдилай эгечIна, Ибрембеганни 
Феталидин, Уружан зуьрнейрин, 
Рагьиматан манийрин ванер 
кьилеллаз шегьердин куьчейра 
къекъведай, бакувийри абуруз ка-
пар ядай, сагълугъдин келимаяр 
лугьудай. Хуьруьз Уруж музыка 
галачиз вичихъ уьмуьр тежедайди 
дериндай кьатIана хтана.

1930-йисуз, 19 йиса аваз, ам 
Дагъустандин радиокомитетдин 
оркестрдиз кIвалахал кьабулна. 
Москвада вирисоюздин халкьдин 
музыкадин алатар ядайбурун кон-
курсда гъалиб хьайи адаз Дагъу-
стандин манийринни кьуьлерин 
ансамблдин эвелимжи директор 
Татам Мурадова ансамблдин 
оркестрдин руководитель хьун 
теклифна. И кIвалах ада машгьур 
«Лезгинка» кардик акатай сифте 
йикъарилай гьанани давамарна. 
Яргъал йисара «Лезгинкадик» 
кваз, Уруж Абубакарован зуьрне-
ди неинки Москвада ва советрин 
маса шегьерра, гьакIни Парижда 
ва Европадин маса уьквейрин 
меркезрани ван авуна

Фикир желбдай ихьтин са 
делилни гъин. 1939-йисуз Мо-
сквада, вирисоюздин музыкадин 
милли алатар ядайбурун конкур-
сда, кьиле композитор Гьажибег 
Гьажибегов акъвазнавай жюриди 
Уруж Абубакароваз (кларнет, 
зуьрне, кфил), стхаяр Ибрембег 
ва Фетали Башировриз (зуьрне, 
тафт) рейсадвилелди сифте чка-
яр ва лауреатвилин тIварар гана. 
Абуру тамамарай авазар вири-
союздин «Мелодия» фирмади 
грампластинкайрал кхьена.

Ватандин ЧIехи дяведин йи-
сара Уруж Абубакаров «зегь-
метдин фронтдиз», душман акъ-
вазардай сенгерар туькIуьрдай 
кIвалахрални акъатна. Ада фронт-
диз мукьва районриз ва госпитал-
риз физвай артистрин дестейрин 
концертрин программайра иш-
тиракна. 1944-йисан 4-мартдиз 
акъатай указдалди адаз «Да
гъустандин лайихлу артист» тIвар 
гана. Са йис арадай фейила, адав 
«За оборону Кавказа» медални 
агакьна. Культурадин рекье яр-
гъал йисарин зегьметдай Уруж 
Абубакаров «Знак Почета» орден-
дизни лайихлу хьана. 1955-йисуз 
адаз республикадин халкьдин 
артист, 1960-йисуз, дагъустан-
вийрикай и рекьяй эвелимжиди 
яз, РСФСР-дин лайихлу артист 
тIварар гана.

Мутай Хадулаеван суьгьбет-
дал хквен. Садра Дагъустандин 
халкьдин артист, къумуздин 
устIар Рамазан Мегьамедова адаз 
лагьана: «Уруж лап рикIивай кеф-
суз я, са кьил чIугван адал». Фена 
абур, зайиф хьанвай дуст акур, 
рикIел хкунри рикI хъуьтуьларай 
абурун вилерал накъвар акьалтна. 
Рамазана тIалабна: «Де ягъа са 
макьам туьтегдал». Уружа вичин 
уьмуьрдин юлдашдиз эверна: 
«Хумар, а зи чемодан инал гъваш 
кван». Дишегьлиди гъайи гъвечIи 
хьтин чемодан музыкадин гьар 
жуьре алатрай ацIанвай. Уружа 
абурукай туьтег хкяна. Ингье 
кIвале къадим лезги макьамдин 
ван гьатна. Дустари, накъвар 
михь тийиз, адаз яб гана. И гуь-
руьшдилай кьулухъ Рамазан Ме-
гьамедов анжах йикъара яшамиш 
хъхьана. Са шумуд вацралай, 
1982-йисан 16-февралдиз, Уруж 
Абубакаров и дуьньядай хъфена. 
Рагьмет хьурай вичиз.

Лумуна АГЬМЕДОВА

Рехъ – им анжах инсанар ва машинар фин паталди тир имарат 
туш, ам инсанрин къулай яшайишдин, гьар са чкадин ва санлай 
уьлкведин инфраструктурадин лап важиблу пай я. Гьакъикъатда 
гьар са чкада экономикадин, агьалийрин гьал-агьвал ана авто-
мобилрин рекьерин кьадардилай ва еридилай аслу я. Ерилу ре-
кьери транспортдин ва инсанрин къулай гьерекат таъминарзава, 
карчивилинни алишверишдин меэлаяр йигинарзава ва нетижада 
жемятдин яшайишдин  дережа хкажиз куьмекзава. 

Ахцегьа, кIвалахрин заказчик 
«Ахцегь район» МР-дин кьил 
Абдул-Керим Палчаев яз, «Зи 
Дагъустан –зи рекьер» тIвар 
алай програмадин сергьятра аваз 
райондин куьчеяр аваданлами-
шунин кIвалахар  давам жезва. 
Алай вахтунда генерал-майор 
Рамзес Набиеван тIварунихъ 
галай куьчеда и жигьетдай ак-
тивнидаказ кIвалах кьиле физва. 
ООО «Ростехстрой» пудратдин 
тешкилат реконструкциядин кьи-
лин паюнив эгечIнава. Ина алай 
аямдин яд ахвахьдай къурулуш 
туькIуьрзава, гьакI  асфальт тун 
патал рекьин бине гьазурзава. 

Идахъ галаз санал Къурука-
ларин хуьре авай аялрин "Ахты" 
ревматологиядин санаторийдиз 
физвай республикадин мет-
лебдин 3,2 километр рехъ ка-
питальнидаказ ремонт авунин 
ва цӀийикӀа туькӀуьр хъувунин 
кӀвалахарни давам жезва. ООО 
«ЗН ЮГСТРОЙ» подряддин теш-
килатди рекьин хатасузвал таъ-
минарунихъ ва адан автомаши-
нар фидай мумкинвилер хкажу-
нихъ элкъуьрнавай серенжемрин 
комплекс кьилиз акъудзава. Про-
ектдин къимет 167  732  575,00 
манат яз, адакай 2025-йисуз 25 
000 000,00 манат, 2026-йисуз 
79 088 804,00 манат ва 2027-йи-
суз 63  643  771,00 манат харж-
дайвал я. ГьакI рекьин гуьтIуь 
чкайрилай ам гегьеншарун патал 
хъитIкьинардай кIвалахарни 
кьиле тухванва. Кьилин фикир 
селлер авахьзавай зонайриз гуз-
ва. Им неинки райцентрадин са 
куьче, гьакI мукьвал алай хуь-
рериз: Къурукалал, Смугъулиз, 
Гутумиз, Фияз, Хинез физвай 
транспортдин важиблу рехъ я. 
Ам цIийи хъувунихъ вири район 
патал еке метлеб ава. Рекьин 
«Чаварбандин кIам» тIвар алай 
гьамиша селлер къвезвай четин 
участокдал алай аямдин цIийи 
муьгъ эцигнава. Инженервилин и 
имаратди селлер са манийвални 
авачиз авахьун таъминарда. 

Идахъ галаз санал, раймуни-
ципалитетдин кьил Абдул-Керим 
Палчаеван тапшуругъдалди вич 
къайдадай акъатнавай «Маза 
дере-Ахцегь» цин провод деги-
шарунин рекьяй кIвалахар давам 
жезва. Идани райондин агьалияр 
хъвадай целди дурумлудаказ таъ-
минарун заминламишда.  Алай 
йисуз гъиле кьунвай кIвалахар 
«Лаюн» муькъуьв къведал-
ди тамамвилелди бегьемарда, 
2027-йисуз  лагьайтIа, аялрин 
«Ахты» санаторийдив къведалди 
давамарда.

Алатай йисуз «Зи Дагъустан 
– зи рекьер» проект уьмуьрдиз 
кечирмишунин сергьятра аваз 
Ахцегьрин хуьруьн кьилин, 
виридалайни гзаф ишлемиш-
завайбур тир Ленинан, Арсен 
Байрамован  ва Юсуф Герейхано-
ван  тIварарихъ галай куьчейрин 
участокра къир цана. КIвалахар 
«Югагропромдорстрой» ООО 
пудратдин тешкилатди тамамар-
нава. Са вацра объектрал бине 
гьазурунин, битумдин къариш-
ма иличунин ва кьве къат къир 
тунин кIвалахар кьилиз акъудна. 
Аялрин идарайриз мукьва авай 
къир цанвай рекьин участокдал 
ва яхдиз фидай чкайрал «зебра-
яр» тайинарнава, рекьин чин 
цIийи хъувунва ва рекьерин 

гьерекатдиз талукь тир лишанар 
эцигнава.

КIвалахра махсус техникадин 
20 такьат кардик кутунвай. Ида 
са куьруь вахтунда вири санлай 
11,500 квадратдин метр рекьер 
авай гьал хъсанардай мумкинвал 
гана. И проектдин къиметди 6,75 
млн. манатдилай виниз тешкил-
зава. Автомобилрин иесийри 
ремонтдилай кьулухъ и рекьин 
участокра автомашинар харапI 
хьунин ва авариядин гьалар хей-
лин тIимил хьанвайди къейдзава. 
ГьакIни гъилевай йисуз рай-
муниципалитетдин «рекьерин 
фондунин» такьатралди Ахцегь 
Гьажидин тIварунихъ галай куь-
чеда къир цанва.

 «Зи Дагъустан – зи рекьер» 
проект уьмуьрдиз кечирмишунин 
сергьятра аваз гьа и куьчейрин 
маса участокарни ремонтнава, 
са участокда фурар ахцIурнава. 
Ленинани Арсен Байрамован 
куьчейра «Елена» тIвар алай 
ООО пудратдин тешкилатди ха-
тасузвал хкажунихъ ва транспорт 
ахъаюнин мумкинвал артухару-
нихъ рекье тунвай серенжемар 
кьилиз  акъудзава.  ГьакIни 
Къадир Пирсаидован куьчеда 
заказчик МР «Ахтынский рай-
он» ва проектдин пудратчи ООО 
«Специализированное строи-
тельно - монтажное управление» 
тешкилат яз, (проектдин къимет-
дин кьадар 17  157 760 манат) 
къир цана куьтягьнава. Идахъ 
галаз санал, Магьмуд Ибрагьи-
мован  ва  Ленинан шегьредик 
акатзавай   гъвечIи куьчеяр ва 
паруяр ремонтнава. РикIел хкин, 
2025-йисуз ина яд ахвахьдай ва 
куьчедин экверин къурулушар 
дегишарунин барадай гегьенш 
кIвалахар кьиле тухванай. Ида 
кIвалахрин къведай пай патал 
лазим тир инфраструктурадин 
бине арадал гъана.

В.Вагьабован, Ахцегьрин 
хуьруьн кьилин куьчейрикай 
сад тир Советрин Союздин Игит 
Валентин Эмирован тIварунихъ  
галай куьчеяр къир хцуниз гьа-
зурзава. Къир цуниз манийвал 
ийизвай карни авачиз туш. ИкI, 
рехъ гегьеншаруниз манийвал 
ийизвай газораспределительный 
труба къерехдиз акъудун патал 
Петербург шегьердин са кар-
ханадихъ галаз икьрар кутIуна 
кIанзава. Валентин Эмирован 
куьчеда къир цун райондин агьа-
лияр ва мугьманар къулайвилел, 
хатасузвилел ва  гуьрчегвилел 
шадардай кар жеда.  

Къведай йисуз Ахцегьрин 
куьгьне куьчейра ростовдин 
къван тун фикирдик ква, Агъаси-
еван куьче «Уьшехънар» магьле-
дин куьчедиз ухшар жеда. ГьакIни 
Юсуф Герейханован куьчедай 
объездной рехъ обелискдал кьван 
тухун, «ООО ТЕРРА» пудратдин 
тешкилатди Р.Ашуралиеван ва 
Къ.Палчаевадин куьчеяр (проек-
тдин къимет 20 миллион манат) 
ва А.Агьмедован куьче (проек-
тдин къимет 4 миллион манат) 
ремонт авун  планламишнава ва 
икI мад. «Масадбурун уьмуьрдик 
нур кутадайбур чеб экв квачиз 
амукьдач», – лагьанай Шотлан-
диядин писатель Джеймс Барри-
ди. Гьакъикъатдани дуьз гафар я. 
Къуватар хьурай  жемятдин агь-
валлувал хкажуник пай кутазвай 
вирибуруз!

Не сжигайте сухую траву!

ПОСТАНОВЛЕНИЕ

РД, АДМИНИСТРАЦИЯ МУНИЦИПАЛЬНОГО 
РАЙОНА «АХТЫНСКИЙ РАЙОН»

14 августа  2026г.              с.Ахты                                 №137

О назначении публичных слушаний по проекту правил землепользования 
и застройки сельского поселения «село Ухул» муниципального района 

«Ахтынский район»

В связи 
с заверше-
н и е м  О б -
ще ством с 
ограничен-
ной ответ-
ственностью 
«Картфонд» 
работ по раз-
работке пра-
вил земле-
пользования 
и застройки 
с е л ь с ко г о 

поселения «село Ухул» муниципального 
района «Ахтынский район» в рамках до-
говора №46 от 04.08.2026 года в соответ-
ствии со статьей 31 Градостроительного 
кодекса Российской Федерации, пп.20 
п.1, п.3 и п.4, ст. 14 Федерального За-
кона от 06.10.2003 № 131-ФЗ «Об общих 
принципах организации местного само-
управления в Российской Федерации», 
руководствуясь Уставом Муниципального 
района «Ахтынский район», Положением 
«Об утверждении порядка организации и 
проведения общественных обсуждений, 
публичных слушаний по вопросам гра-
достроительной деятельности в муни-
ципальном районе «Ахтынский район», 
утвержденным Решением Собрания 
депутатов МР «Ахтынский район» от 
28.12.2021г. №VII-СД-15-5: постанов-
ляю:

1.	 Назначить публичные слушания 
по проекту правил землепользования и 
застройки сельского поселения «село 
Ухул» муниципального района «Ахтын-
ский район».

2.	 Организацию публичных слуша-
ний по проекту возложить на комиссию 
по подготовке проекта правил землеполь-
зования и застройки сельского поселения 
«село Ухул» муниципального района 
«Ахтынский район».

3.	 Провести публичные слушания на 
территории сельского поселения «село 
Ухул» муниципального района «Ахтын-
ский район».

4.	 Место, дату и время проведения 
публичных слушаний по проекту опре-
делить: здание администрации муници-
пального района «Ахтынский район» 
расположенное по адресу: 368730, Ре-
спублика Дагестан, Ахтынский район, 
село Ахты, улица Гаджи Ахтынского 
3, – 18 сентября  2026 г. в 11:00 часов;

5.	 Комиссии:

5.1. Провести публичные слушания 
по проекту правил землепользования и 
застройки сельского поселения «село 
Ухул» муниципального района «Ахтын-
ский район».

5.2. Подготовить заключение о резуль-
татах проведения публичных слушаний 
и опубликовать их в установленном по-
рядке.

5.3.  Для проведения публичных 
слушаний опубликовать материалы по 
проекту правил землепользования и за-
стройки сельского поселения «село Ухул» 
муниципального района «Ахтынский 
район» и презентационные материалы к 
ним на официальном сайте администра-
ции муниципального района «Ахтынский 
район» (https://akhtymr.ru/ )

6. Замечания и предложения по 
вынесенному на публичные слушания 
проекту правил землепользования и за-
стройки сельского поселения «село Ухул» 
муниципального района «Ахтынский 
район» могут быть представлены за-
интересованными лицами в Комиссию 
по проведению публичных слушаний 
в письменной форме по адресу: 368730, 
Республика Дагестан, Ахтынский 
район, село Ахты, ул. Гаджи Ахтын-
ского, зд. 3 в здании администрации 
МР «Ахтынский район» до 18.09.2026 
года в рабочее время с понедельника 
по пятницу с 08 до 17 часов, а также 
на электронную почту ahtymr@mail.
ru или  sp.uxul@mail.ru

7. Комиссии по подготовке и прове-
дению публичных слушаний по проекту 
организовать совместно с исполнителем 
работ рассмотрение поступивших пред-
ложений	 и замечаний, в случае 
необходимости внесения изменения в 
проект ПЗЗ своевременно опубликовать 
внесенные изменения и довести содержа-
ние изменений до заинтересованных лиц.

8. Опубликовать настоящее поста-
новление на официальном сайте муни-
ципального района «Ахтынский район» 
(https://akhtymr.ru/) и опубликовать в 
районной газете «ЦIийи дуьнья» («Новый 
Мир»). 

Контроль за исполнением настоящего 
постановления возложить на заместителя 
Главы МР «Ахтынский район» Ахмедову 
Фатиму Агакишиевну.

   
Глава МР «Ахтынский район»	

            А-К.Н. ПАЛЧАЕВ 

РД, АХТЫНСКИЙ РАЙОН
СОБРАНИЕ ДЕПУТАТОВ СП «СЕЛЬСОВЕТ ХРЮГСКИЙ»

РЕШЕНИЕ
14 августа 2026 года            № VIII-СД-7                     с. Хрюг

 
Об объявлении конкурса по отбору кандидатуры на должность 

главы сельского поселения
В соответствии с Федеральным зако-

ном от 20 марта 2025 года №33-ФЗ «Об 
общих принципах организации мест-
ного самоуправления в единой системе 
публичной власти», Уставом сельского 
поселения «сельсовет Хрюгский» и 
Порядком проведения конкурса по от-
бору кандидатур на должность главы 
СП «сельсовет Хрюгский», утвержден-
ным решением Собрания депутатов СП 
«сельсовет Хрюгский» от 14.08.2026 г. 
№ VIII-СД-6, Собрание депутатов сель-
ского поселения «сельсовет Хрюгский» 
решило:

1. Объявить конкурс по отбору кан-
дидатуры на должность главы сельского 
поседения «сельсовет Хрюгский»;

2. Назначить членами конкурсной 
комиссии:

2.1. Мусаева Исхадина Тажидиновича  
– председателя Собрания депутатов СП 
«сельсовет Хрюгский»;

2.2. Ахмедова Мамеда Таджибовича 
– депутата СП «сельсовет Хрюгский»;

2.3. Акимову Гюлзаду Зейналовну – 
специалиста СП «сельсовет Хрюгский».

3. Установить срок приема докумен-
тов подлежащих представлению в кон-
курсную комиссию с 20 августа 2026 г. 
по 09 сентябрь 2026 г.;

4. Место приема документов: с. 
Хрюг, администрация СП «сельсовет 
Хрюгский», контактное лицо Мусаев 
Исхадин Тажидинович;

5. Установить дату проведения кон-
курса по отбору кандидатур на долж-
ность главы СП «сельсовет Хрюгский» 
11 сентября 2026 г. в 10:00 ч. 

6. Настоящее решение вступает в силу 
со дня его обнародования.

Председатель Собрания депутатов СП 
«сельсовет Хрюгский»                 

 И.Т.МУСАЕВ

РД, АХТЫНСКИЙ РАЙОН
СОБРАНИЕ ДЕПУТАТОВ СП «СЕЛО ГДЫМ»

РЕШЕНИЕ
12.08.2026г.                                                                        № VIII-СД-06

О объявлении конкурса по отбору кандидатур на должность главы сельского 
поселения «село Гдым» Ахтынского района РД

В связи с досрочным прекращением 
полномочий главы сельского поселения 
«село Гдым» Ахтынского района РД 
Гусейнова Муслима Абузеровича и воз-
никшей необходимостью объявления 
конкурса по отбору кандидатур на долж-
ность главы сельского поселения «село 
Гдым» Ахтынского района РД Собрание 
депутатов сельского поселения «село 
Гдым» - решило:

1. Объявить конкурс по отбору канди-
датуры на замещение должности главы 
сельского поселения «село Гдым».

2. Сформировать конкурсную комис-
сию в составе 6 человек:

– половина членов комиссии назна-
чается Собранием депутатов сельского 
поселения «село Гдым»: Джабраилова М. 
Д.; Алимагомедова Р.Б. и Умудова К. Я.

– другая половина Главой муници-
пальной района «Ахтынский район» (по 

согласованию).
3. Уведомить главу муниципального 

района о начале формирования конкурс-
ной комиссии.

4. Утвердить срок приёма докумен-
тов от кандидатов: с 19.08.2026 г. по 
07.09.2026г. ежедневно с 08:00ч. до 
17:00ч. (кроме выходных), по адресу: 
село Гдым, ул. Руслана Мустафаева, 
д. 1.

5. Установить дату проведения кон-
курса по отбору кандидатур на должность 
главы сельского поселения «село Гдым» 
14.09.2026 г. на 10:00ч. в здании админи-
страции сельского поселения по адресу: 
село Гдым, ул. Руслана Мустафаева, д. 1.

Председатель Собрание депутатов 
СП «село Гдым»                      

 М.Д. ДЖАБРАИЛОВ

РД, АХТЫНСКИЙ РАЙОН
СОБРАНИЕ ДЕПУТАТОВ СП «СЕЛО ХНОВ»

РЕШЕНИЕ
12.08.2026 г.                              №23                                       с.Хнов

 
Об объявлении конкурса по отбору кандидатур на должность главы СП «село 

Хнов» и назначении членов конкурсной комиссии.

В соответствии с Федеральным За-
коном от 20 марта 2025 г. № 33-ФЗ «Об 
общих принципах организации местного 
самоуправления в единой системе пу-
бличной власти», Положением о порядке 
проведения конкурса по отбору канди-
датуры на должность главы сельского 
поселения «село Хнов» от 12. 08. 2026 
г. № 22, Уставом СП «село Хнов» Со-
брание депутатов сельского поселения 
СП «село Хнов» 

Решило:
1.  Объявить  конкурс  по  отбору  кан-

дидатур  на  должность  главы сельского 
поселения «село Хнов»

2. В соответствии с Положением о 
порядке проведения конкурса по от-
бору кандидатуры на должность гла-
вы сельского поселения «село Хнов» 
от 12.08.2026 г № 22 назначить трех чле-
нов конкурсной комиссии из 6:

– Гашумова Юледина Джафаровича;
– Довудова Аскера Низамиевича;
– Мамедханова Феруха Сатаровича;
3. Уведомить главу муниципального 

района о начале формирования конкурсной 
комиссии.

4. Установить срок приема доку-
ментов, подлежащих представлению в 
конкурсную комиссию с 19.08.2026 г. по 
08.09.2026 г.

5. Место приема документов: РД 
Ахтынский район с.Хнов ул. Курбана 
Агаева 84, здание администрации СП 
«село Хнов», контактное лицо: Мамед-
ханов Ферух Сатарович телефон 8928 
348 54 56.

6. Установить дату проведения кон-
курса по отбору кандидатур на долж-
ность главы СП «село Хнов» 10.09.2026 
г. в 11-00 часов в здании администрации 
сельского поселения «село Хнов»

7. Настоящее решение вступает в силу 
со дня его подписания.

Председатель Собрания депутатов 
СП «село Хнов»                          

   Л.М. ПАШАЕВ 
Секретарь           Ф.С. МАМЕДХАНОВ 

Ислам АХМЕДХАНОВ, 
работник Ахтынской ПЧ-50

С сухой травой действитель-
но нужно быть очень осторож-
ным – огонь распространяется 
моментально, и даже неболь-
шой костер может выйти из-под 
контроля. Самый безопасный 
вариант – отказаться от огня 
совсем. Подумайте: сухую траву 
можно компостировать (сме-
шать с кухонными отходами и 
землёй – получится удобрение), 
использовать как мульчу или просто 
закопать. Это экологично и не несёт 
рисков. 

А ещё есть ситуации, когда сжигание 
прямо запрещено. Это особый противо-
пожарный режим. В сезон повышенной 
пожарной опасности (часто весной или 
в засуху) власти вводят такой режим – в 
это время палы травы категорически 
запрещены. Если дует сильный ветер 
(более 5 м/с для открытого костра и бо-
лее 10 м/с для металлической ёмкости), 
от идеи лучше отказаться. Если всё же 
решили сжигать организуйте процесс 
максимально безопасно.

Выберите место. Для открытого ко-

стра: не менее 15 метров от построек, 50 
метров от зданий, 100 метров от хвойно-
го леса, 30 метров от лиственного. Если 
используете металлическую ёмкость 
(бочку, бак объёмом до 1 м³), расстояния 
можно уменьшить вдвое.  

Подготовьте площадку. Выкопайте 
неглубокую яму (около 30 см) или очи-
стите площадку. В радиусе 10 метров 
уберите всю сухую траву, валежник, 
другие горючие материалы. Если ис-
пользуете бочку, убедитесь, что у неё 
есть металлический лист – им можно 
полностью закрыть ёмкость, чтобы 
остановить огонь. Не оставляйте огонь 
без присмотра ни на минуту.

Аскервилин кьинез вафалувал хвена

Чан алай тарцел гъил фенач

Мичегьрин муьгъ туькIуьр хъийизва

РАЙОНЭГЬЛИЯР – СВО-дин ИГИТАР

Ахцегь райондин администра-
циядин ва кьилди жуван патай за 
СВО-да телеф хьайи Ялахърин 
хуьруьн агьали Рамиз Абдуллае-
ван мукьва-кьилийриз, дериндай 
хажалат чIугуналди, башсагъ-
лугъвал гузва. Ватанди эверай 

чIавуз Рамиз къайгъусуз яз амукь-
нач. Ада СВО-дин зонада вичин 
аскервилин буржи тамамрунин 
къарар кьабулна. И вахтунда ада 
ватанпересвилин кьакьан ерияр, 
жуьрэтлувал ва ватандашвилин 
жавабдарвал малумар ийиз хьана.

Аскервиле къуллугъай вири 
вахтунда ада вичин вилик эцигай 
вири месэлаяр намуслувилел-
ди тамамарна. Ада женгинин 
юлдашриз ва кьинез эхирдалди 
вафалувал хвена. 

Къе чна квехъ галаз залан 
къакъатунин тIал пайзава. Рамиз 
Агьмедовичан экуь къамат ам 
чидай вирибурун рикIера гьами-
шалугъ яз амукьда.

«Ахцегь район» МР-дин кьил 
А-К.Н. ПАЛЧАЕВ

И мукьва Луткунрин хуьре 
СВО-да телеф хьайи Къарда-
шов Абдурагьим Надировичан 
хизандив государстводин ша-
багьар вахтунин мярекат кьиле 
фена. Гуьгьуьллудаказ фронтдиз 
фейи Къардашов вичин аскер-
вилин буржи тамамардайла те-
леф хьана. Виликдай и аскердиз 
«ВикIегьвиляй» кьвед лагьай 
дережадин медаль ганвай. Адаз 
РФ-дин Президентдин Указдалди 
телеф хьайидалай кьулухъ Жуь-
рэтлувилин орден ва СВО-дин 
иштиракчидин медаль ганва. И 
шабагьар телеф хьайи аскердин 
диде – Агьмедова Ципизатав 
вахкана.

А х ц е г ь  р а й о н  М Р - д и н 

кьил Абдул-Керим Палчаеван 
тIварунихъай адав шабагьар де-
путатрин райсобраниедин пред-
седатель Гьажимурад Парпачева 
вахкана. И серенжемда гьакI 
Ахцегь, Докъузпара ва Рутул рай-
онрин военный комиссар Гьаким 
Ибрагьимова, «Память гор» СВО-
дин ветеранрин Ассоциациядин 
председатель Радик Вагьабова ва 
Луткунрин хуьруьн кьил Сайдум 
Ильясова иштиракна. Серенжем-
дин иштиракчийри Ватан хуьдай-
ла телеф хьайи аскердин дидедиз 
башсагълугъвилер гана ва муни-
ципалитетда адан игитвал эбеди 
ийидайди къейдна. Ватандиз ва-
фалу хва тербияламишай дидедиз 
чна кьил агъузна икрамазава. 

Дашдемир ШЕРИФАЛИЕВ

Ахцегь-вацIун дереда республикадин манадин рехъ рекон-
струкция авунихъ галаз алакъалу яз, Ахцегьрин Пельтуьйрин 
мягьледа, Чаварбандин кIамал (тарихдин деринрай атанвай и 
топонимдин мана чизмач), ракьунни бетондин чарх алай мягькем 
муьгъ эцигзавайдакай чна гьеле хабар ганай. Гъилевай йисан 
мартдиз Ухулрин хуьруьн устIарри эцигиз эгечIай ам, ингье, гила 
саки бегьем хьанва. 

Агъсакъалрин рикIел хкун-
рай, гьеле 90 йис вилик муькъ-
верин машгьур устIарар тир Уста 
Идрисани Зейнедина а кIамал 

гьайванралди пар чIугвадай 
арабаярни файтунар фикирдаваз 
къванцин чарх алай мягькем 
муьгъ эцигнай. Чи девирдин 

залан машинарни тракторар 
физ, ада та къенин йикъалди, 
яни чкIурна цIийиди эцигиз 
эгечIдалди халкьдиз са нукьсан-
ни квачиз къуллугъна. Къванцин 
тагъдин къене, гьамамар галай 
патан чапла цла, тарихдин къван-
ни авай. Куьгьне муьгъ залан 
эксковатордал чкIурдайла, гьич 
садани фикир тагана, гьайиф хьи, 
адан тарихдин къван квахьна. 

Къейдин, «Ахцегь-Къурукал-
Хинер» машиндин рехъ (3,2км.) 
капитальнидаказ ремонтунин 
кIвалахар республикадин «Мой 
Дагестан – мои дороги» про-
граммадин сергьятраваз «Дагав-
тодор» карханади (эцигунрин 
кампаниядин директор Микаил 
Мегьамедов) кьиле тухузва. За-
казчик РД-дин транспортдин ва 
рекьерин майишатдин Мини-
стерство я. 2027-йисан эхирда 
куьтягьна ишлемишиз вахкана 
кIанзавай 3,2 километр рекьин 
проектдин умуми къиметди РД-
дин бюджетдай серфзавай 162 
млн манат тешкилзава. Адакай 
тахминан 8 млн манат пул вичи-
кай ихтилат физвай Чаварбандин 
кIамун муькъуьз акъатзава. 

Августдин 12-13-йикъара 
яргъалди къвайи марфарик-
ди къати хьайи Ахцегь-вацIу 
Мичегьрин 170 метрдин яр-
гъи канатдин муькъуьн хуьр 
галай патан даяхни кваз 
вацIун къерехар тухвана. 
Хуьруьхъ галаз вахтуналди 
машиндин алакъа атIанва. 

ТIебиатдин бедбахтвилин 
нетижа вахтунда алудунин 
мураддалди кьиле райондин 
регьбер Абдул-Керим Пал-
чаев аваз ЧС-дин заседание 
кIватIна. Анал экстренный, 
яни тади куьмекдин (ДЭП, 
МВД, МЧС, къутармиш-
дайбурунни энергетикрин) 
къуллугърин алахъунралди 
муьгъ вахтунда туькуьр 
хъувун лазим тирдан гьакъ-
индай къарар кьабулна. 
Алай вахтунда абур хсуси 
къуватралди муьгъ туькIуьр 
хъувунал алахънава.   Вах-
туналди мичягьвириз яхдиз 
элечIдай жигъирдин муьгъ 
туькIуьрнава.

2002-йисуз Ахцегьрин 2-нумрадин юкьван школа куьтягьайвилин 
гьакъиндай МЕГЬАМЕДАЛИЕВА Кемале Багъировнадиз ганвай 
9232849-нумрадин аттестат квахьнава. Адал АМАЛ АЛАМАЧ.

«Шерифали бубадин на-
сигьатар» ктабдай

Ватандин ЧIехи дяведин 
йисара чаз Пельтуьйрихъ Нисир 
буба лугьудай са къунши авай 
– пара дугъри, дуьзени, къени 
къилихрин михьи итим. Нехирдик 
фейила, гьатта гьайвандиз ада сес 
хкажна, лаш вегьена чаз чидачир. 
Са сеферда зи баде Къурайшадиз 
адавай верхьи таран кIарасар атIуз 
куьмек кIан жеда. Нажах, мишер-
ни къачуна, фида чун багъдиз.

– Завай жедач, чан вах, абу-
рал чан ала, – гъилевай нажах га-
дарна хьиз, лугьуда Нисир бубади.

– Я стха, бес вун башуьсте 

лагьана, атун вучизна? – лугьуда 
бадеди.

– Заз чна ина кьуру тар-хел 
атIузвай хьиз авай. Къацу пеш 
алай жегьил, гуьзел тарцел зи гъил 
къведач, – лагьана, чунни гьанал 
туна, ам хъфена. Гуьгъуьнай ам 
вичин мукьвайрин патав Агъдаш-
диз хъфена ва гьана рагьметдиз 
фена.

Гила фикир гайила, рагьмет-
лу Нисир буба хайи тIебиатдал 
рикI алай зурба ватанперес тир. 
ТIебиат хуьнни ватан хуьн я 
эхир. Тарцикай рахайтIа, вилер, 
мез авачтIани, чан алай ада вичиз 
инсандин тавазивилерни хасарат-
вилер гьиссзава.


